
Ukununnga siunnersuutit: Kunngikkormiutut peqqussutit makku pillugit 

Namminersorlutik Oqartussat oqaaseqaateqarneri pillugit Inatsisartut aalajangiussassaat: 

 

Akiliisarnermik kiffartuussisarneq pillugu inatsisip allannguutaa pillugu inatsimmi § 2-p 

ilaata, aningaasanik ingerlataqarneq pillugu inatsisip, aningaasanit peqquserluutinit 

iluanaarutinik malunnarunnaarsaasarnermik aamma pinerliiniarnerit 

aningaasalersorneqartarnerinik akiuiniarluni iliuuserisassat pillugit inatsisip aamma 

atuisut pillugit isumaqatigiissutit ilaat pillugit inatsisip Kalaallit Nunaannut atulersinneri 

(E-aningaasanik najoqqutassap il.il. naammassineqarnera) (1553) 

 

Aningaasanik ingerlataqarneq pillugu inatsisip allannguutaa pillugu inatsimmi § 1-ip 

ilaata, aningaasanit peqquserluutinit iluanaarutinik malunnarunnaarsaasarnernik aamma 

pinerliiniarnerit aningaasalersorneqartarnerinik akiuiniarluni iliuuserisassat pillugit 

inatsisip, pappiaqqanik nalilinnik niuerneq pillugu inatsisip, aningaasat aggornikut 

pillugit inatsisip inatsisinilu allat assigiinngitsut Kalaallit Nunaannut atulersinneri 

(Aningaasatigut siunnersuisartut piginnaassusissaat pillugu piumasaqaatit, 

taarsigassarsianik annaaneqariaannarnik nalunaaqutsersuisarneq, akissarsititsisarneq 

pillugu politikki, pappiaqqanik nalilinnik pilersitsisartut paasissutissiisussaatitaanerat, 

tamanut ammasumik nalunaaruteqartarneq, allaffissornikkut akiliisitsiniutit, akiligassanik 

isumannaarineq aamma akiliinernik isumaginninneq, aggornikunik 

ilivitsunngortitsisarneq il.il.) (1556) 

 

Aningaasanik ingerlataqarneq pillugu inatsisip allanngortinneqarnera pillugu inatsimmi § 

1-ip ilaanik, pappiaqqanik aningaasanik nalilinnik niuerneq il.il. pillugit inatsimmi, 

iluanaarutinik pinerlunnikkut pissarsianik aningaaserivinnut inissinnerinik aamma 

qunusiarinninnerit aningaasalersornerisa pitsaaliorlugit aaqqiinerit pillugit inatsimmi 

inatsisinilu allani assigiinngitsuni kiisalu Kalaallit Nunaanni aningaasat pappiarat pillugit 

inatsisip atorunnaarsinneranik Kalaallit Nunaannut atulersinnera (Pisussaaffiusunut 

aningaasaliineq, danskit naatsorsuuserinermi maleruagassaannik pinngitsoorani atuineq, 

CO2-mik niuerneq pillugu akitsorteriffinnut akuersineq nakkutilliinerlu aamma 

nalunaarsuiffiit ataatsimoorussat il.il.) (155) 

 

Aningaasaliissuteqartunut aamma aningaasaliisunut qularnaveeqqusiisarfik pillugu 

inatsisip, aningaasanik ingerlataqarneq pillugu inatsisip, pappiaqqanik aningaasanik 

nalilinnik il.il. niuerneq pillugu inatsisip, aningaasatigut patajaanneq pillugu inatsisip 

aamma akileraarusiineq pillugu inatsisip allanngortinnera pillugu inatsimmi § 2-p ilaanik 

Kalaallit Nunaannut atulersinneri (Aningaasaliissuteqartunut aamma Aningaasaliisunut 

Qularnaveeqqusiisarfik pillugu aningaasalersueriaatsip allanngortinnera, katinnermi 

nassatanik aaqqissuussinerup annertusineqarnera, ajornartoornerup isumagineqarneranut 



19-11-2015                         UKA2015/153

      

 

____________ 

UKA2015/153 

J.nr. 01.25.01/15EM-LABU-00153 

J.nr.01.36.02.03-00145  

2 

atasumik akuersissutip ingerlatiinnarnera aamma paasissutissanik il.il. isertuussassanik 

Finanstilsynip ingerlatitseqqinnera) (273) 

 

Aningaasaliisartut peqatigiiffii il.il. inatsisip, aningaasanut ingerlataqartut pillugit 

inatsisip, akileraartarnermik nakkutilliinermut inatsisip, aktiatigut iluanaarutit 

akileraarusersornerinut inatsisip aamma aningaasat nalittorneratigut iluanaarutinut 

inatsisip allanngortinnera pillugu inatsimmi § 2-p Kalaallit Nunaannut atulersinnera 

(Pappiaqqanut aningaasanik nalilinnut aningaasaateqarfiit aamma aningaasaatinut 

allanngorartunut aningaasaliinermut ingerlatseqatigiiffiit, (SIKAV-it) aamma 

pappiaqqanut aningaasanik nalilinnut aningaasaateqarfinniit il.il. iluanaarutit pillugit 

nalunaarutigisarneri pillugit maleruagassat) (557) 

 

Inuussutissarsiornermi suliffeqarfiit ilai pillugit inatsimmik aamma aningaasanik 

ingerlataqarneq pillugu inatsimmik allannguineq pillugu inatsimmi § 2-p ilaanik Kalaallit 

Nunaannut atulersinnera (Siusinnerusukkut aningaasanik ingerlataqarfinnik 

allannguinerit ilaannik nakkutilliineq, sparekassinut aningaasaateqarfinnik aqutsisunut 

piumasaqaatit, taasisinnaatitaasut killilersornerisa allanngortinneri il.il.) (616) 

 

Pinngitsoorani digitalikkut atassuteqarneq il.il. pillugu inatsisini aalajangersakkat 

assigiinngitsut allanngortinneri pillugit inatsimmi § 35-p ilaanik Kalaallit Nunaannut 

atulersinnera (Pinngitsoorani digitalikkut atassuteqarneq aamma akisussaaffeqarfinnik 

nuussinerup il.il. malitsigisaanik naleqqussaarnerit) (1231) 

 

Aningaasanik ingerlataqarneq pillugu inatsimmik, pappiaqqanik aningaasanik nalilinnik 

niuerneq il.il. pillugu inatsimmik, akiliinissamut kiffartuussinerit aamma elektronikkikkut 

aningaasat pillugit inatsimmik aamma inatsisinik allanik assigiinngitsunik allannguineq 

pillugu inatsimmi § 1-ip ilaanik Kalaallit Nunaannut atulersitsineq 

(Unnerluussisuutitaasunut politiinullu paasissutissanik ingerlatitseqqinneq, Det 

Systemiske Rådimik pilersitsineq, Det Finansielle Virksomhedsrådip aamma Fondsrådip 

kattugussineri, nalit apparnerini iluanaaruteqarniarneq, akissaqassutsimut 

piumasaqaatinik atortitsinermut nutaamik pullaveqarneq aamma allanngorartumik 

ernialersorneqartuni erniat nalingannik nakkutilliinermik pilersitsineq il.il.) (1287) 

 

Aningaasanik ingerlataqarneq pillugu inatsimmi aamma aningaasaleeqqinnermik 

peqatigiiffiit il.il. pillugit inatsisissamut siunnersuutip malitsigisaanik inatsisini allani 

assigiinngitsuni § 1-ip ilaanik Kalaallit Nunaannut atulersitsineq. (615) 

 

Ingerlatseqatigiiffinnut inatsisip, ukiumoortumik naatsorsuutinut inatsisip inatsisillu allat 

assigiinngitsut allanngortinneqarneri pillugu inatsimmi § 5-p Kalaallit Nunaannut 

atulersinnera (Aqutsivinni qullersani suiaassutsikkut katitigaanerit pillugit kisitsisit 

anguniakkat politikkillu aamma tamanna pillugu nalunaaruteqartarneq pillugu 

maleruagassanik eqqussineq) (1383) 

 

Kukkunersiuisunut inatsisip aamma aningaasanik ingerlataqarneq pillugu inatsisip 

allanngortinnera pillugu inatsimmi § 2-p ilaanik Kalaallit Nunaannut atulersitsineq 

(Kukkunersiuisut ilinniartitaanerat aamma aningaasanik ingerlataqarfinni il.il. 

kukkunersiuisunik allagartalersuineq) (617) 

 

Aningaasanik ingerlataqarneq pillugu inatsimmi, pappiaqqanik aningaasanik nalilinnik 

niuerneq il.il. pillugit inatsimmi, aningaasatigut patajaatsuuneq pillugu inatsimmi aamma 

eqqartuussivikkoortumik nalunaarsuineq pillugu inatsimmi § 1-ip ilaanik Kalaallit 

Nunaannut atulersitsineq (Obligationinik atulersitsinermut atatillugu sinniisut pillugit 

maleruagassanik eqqussinermi inuussutissarsiornermi obligationinut niuerfiup 

nukittorsarnera aamma aningaaseriviit aningaasaleeqqinnermik nalunaarsuiffinnik 

pilersitsinissamut, illuummik qularnaveeqqusiilluni taarsigassarsisitsisarfimmi 

taarsigassarsisunit allaanerusut illuummik qularnaveeqqusiilluni 

taarsigassarsisitsisarfimmit pigineqartunik peqatigiiffimmi sunniuteqarsinnaanerat il.il. 

periarfissaqarneq) (1613) 

(Inuussutissarsiornermut, Suliffeqarnermut, Niuernermullu Naalakkersuisoq) 

 

pillugu 

 

Inuussutissarsiornermut Ataatsimiititaliap 

 

ISUMALIUTISSIISSUTAA 

 

Siunnersuutip aappassaaneerneqarnerani saqqummiunneqartoq 

 

 

Inuussutissarsiornermut Ataatsimiititaliaq suliarinninnermini ukuninnga inuttaqarpoq: 

Siverth K. Heilmann Atassut  siulittaasoq 

Aqqaluaq B. Egede Inuit Ataqatigiit siulittaasup tullia  

Suka K. Frederiksen Siumut 

Iddimanngiiu Bianco      Inuit Ataqatigiit 

Justus Hansen  Demokraatit 

Muté Bourup Egede         Inuit Ataqatigiit, Sinniisoq 

UKA2015-imi ulloq 11. november siullermeerinninnerup kingorna ataatsimiititaliap 

siunnersuut misissorpaa. 

 

 

1. Siunnersuutip imarisaa siunertaalu 

Siunnersuut oqaluuserisassatut UPA2015/96-itut, aamma oqaluuserisassatut UPA2015/107-

itut Inatsisartut UPA 2015-imi Inatsisartut aalajangiussassaattut siunnersuutitut 

akuersissutigisaattut malitsitaasitatut isigineqassaaq. Peqqussutinut siunertaq tassaavoq 

aningaasaqarnermik suliaqarfiusumi nunat tamalaani inatsisiliornernut kingullernut nunatsinni 

aningaasaqarnermut inatsisaasut naapertuutsilersinnissaat. 

 

Taarsigassarsisarfinnut aningaasaliisarfinnullu allanut aamma inatsisinut allanut 

assigiinngitsunut tunngatillugu inatsimmi § 1-ip ilaanik Kalaallit Nunaannut atuutsitinissaq 

pillugu peqqussutip aningaasaqarnermik suliaqarneq pillugu Danmarkimut inatsimmi, 18. 

marts 2014 sioqqullugu inatsisaasup isikkorisaani allannguutinik piviusunngortitsivoq. 2010-

miilli aamma siunissamut Danmarkimi aningaasaqarnermik suliaqarneq pillugu inatsimmi, 

aammalu aningaasaateqarnissamik piumasaqaateqarneq pillugu maleruagassat tikillugit 

allannguutinik arlalinnik 2014-imi suliaqartoqarpoq (CRR-imi aamma CRD IV-mi). 

 

Taamaattumik akunnermiliuttutut inatsisaasut Kalaallit Nunaannut atuutsinneqalerneri 

sioqqullugit CRD IV-mik atuutsitsilerneq aamma CRR-imut peqqussut Kalaallit Nunaannut 

Inatsisartut oqaluuserisassatut UPA2015/96-itut aamma UPA2015/107-itut atuutsiligassatut 

akuersissutigisaat atuutsinneqalersinnaanngillat. 

 

Assersuutigalugu CRD IV-mik atuutsitsilerneq pillugu peqqussummi aalajangersakkat arlallit 

aningaasaqarnermik suliaqarneq pillugu Kalaallit Nunaannut inatsimmi atuuttuusumi 

aalajangersakkanut akerliussapput. Taamatut akunniliuttutut inatsisaasunik Kalaallit 

Nunaannut atuutsitsilerneq pillugu peqqussutit matumani pineqartut saqqummiunnerisigut 

akunniliuttumi inatsisaasuni akerliuffeqartutut aalajangersakkat atorunnaarsinneqassapput. 

Nutarterinerup tamakkiisup nunatsinni aningaasaqarnermut inatsisaasut 

aningaasaateqarnissamik piumasaqaammik peqqussummut (CRR-imut peqqussummut) 

naapertuutsilissavaa, aammalu Danmarkimisulli Kalaallit Nunaannut maleruagassanik 

assigiinnik atuuttoqassaneranik qulakkeerissalluni. 

 

Aningaasaqarnikkut suliassaqarfimmi Kalaallit Nunaanni inatsisaasut danskit aamma nunat 

tamalaat inatsisiliornerinik, minnerunngitsumillu EU-mi maleruagassanik tunngaveqarput. 

Naalagaaffeqatigiinni aningaasaqarnikkut suliassaqarfimmi assigiissumik inatsiseqarnerup 

Kalaallit Nunaanni aningaasaliinermut maleruagassat sorliit atuuttuunerinik, ilanngullugulu 

Kalaallit Nunaanni inatsisaasut nunat tamalaani najoqqutarisartakkanik 

qulalertoqassannginnera isumannaassavaa. Kalaallit Nunaanni unammillersinnaassusilimmik 

aningaaseriveqarnerup attatiinnarnissaanut tamanna pisariaqarpoq. Maleruagassat 

najoqqutarisartakkallu pillugit nalornisoqarnerup nassatarisinnaavaa nunatsinni 

aningaaserivinnut nunat tamalaani aningaasaqarnikkut niuffaffinni aningaasanik 

pissarsiaqarniarnerup akisunerulernera, taamaalillunilu namminersortunut 

inuussutissarsiorfinnullu taarsigassarsiniarneq akisunerulersinnaalluni. Nunatsinni 

aningaaserivinnut sinaakkutissatut atugassat pillugit nalornisoqalinnginnissaa 

pinaveersaarniarlugu Naalagaaffeqatigiinni atuuttuusunik, aammattaarlu ilanngullugit 

Savalimmiuni aningaasaqarnermik suliassaqarfimmi piaartumik naleqqussaasoqarnissaa 

pingaartuuvoq. 

 

2. Tusarniaanermut akissutit 

Peqqussutit piffissami 8. junimit 15. julimut Naalakkersuisut tusarniaanermut nittartagaanni 

tusarniaassutigineqartut ataatsimiititaliamit oqaatigineqassaaq. Naalakkersuisut 

aalajangiiffigisassatut siunnersuumminni 9. novemberimeersumi paasissutissiissutigaat 

Grønlandsbankeni sukumiinerusumik tusarniarneqarsimasoq, taannalu teknikimut 

tunngassuteqartumik aammalu peqqussuterpassuit paasineqarnissaannut tunngasumik 

kissaatinik imaqartumik tusarniaanermut akissuteqarpoq. Tamatuma saniatigut Sulisitsisut 

tusarniaanermut akissuteqarput, pineqartullu marluk peqqussutit akuerineqarnissaat 

kaammattuutigaat. Tamatuma saniatigut oqaaseqaatinik siunnersuummut ilanngussinissamut 

tusarniaanermut akissutit pissutissaqalersitsisimanngillat. 

 

Tusarniarneqartut pillugit Atassutip oqaaseqartartuata apeqqutai immikkoortumik 

aappassaaneerinninnissamut akissuteqarfigeqqullugit Naalakkersuisut ataatsimiititaliamit 

qinnuigineqassapput. 

 

 

2. Siunnersuutip Inatsisartuni siullermeerneqarnera 

Siunnersuut akuerineqassasoq Naalakkersuisunit inassutigineqarmat aammalu siunnersuutip 

akuerineqarnissaa Inatsisartunit annertuumik taperserneqarmat ataatsimiititaliamit 

oqaatigineqassaaq.  

 

Siunnersuut partiinit tamanit Naalakkersuisunillu tapersersorneqartoq ataatsimiititaliamit 

maluginiarneqarpoq. Soorluttaaq immikkoortut 96 aamma 107 UPA2015-imeersut 

upernaakkut ataatsimiinnermi suliarineqarneranni isumaliutissiissut peqqissaarussaq aammalu 

tamatumunnga malitseqartitsissutitut peqqussutit arlallit akuerineqarnissaat pillugu 

Naalakkersuisut aalajangiiffigisassatut siunnersuutaannut saqqummiunneqartumut 

tunngaviusoq ataatsimiititaliamit innersuussutigineqartoq.  

3. Ataatsimiititaliap siunnersuummik suliarinninnera 

Aningaasanik ingerlataqarneq pillugu kunngip peqqussutaasa arlallit akuerineqarnissaat 

pillugu Naalakkersuisut aalajangiiffigisassatut siunnersuutaat 2007-imi nunarsuarmi tamarmi 

aningaasarliornerup aningaasanik ingerlataqarneq pillugu inatsisinik sukaterinissamik 

pisariaqalersitsisup kingunerinut takussutissaasoq ataatsimiititaliamit oqaatigineqassaaq. 

Ataatsimiititaliap aalajangiiffigisassatut siunnersuummut ilanngussaq 1 innersuussutigaa, 

tassani peqqussutit 13-it akuerineqartussatut siunnersuutigineqartut kingunerisassaat 

teknikikkut itisilerlugit nassuiaatigineqarput.  

 

Peqqussutit aningaasanik ingerlataqarneq pillugu inatsimmi teknikikkut allannguutinut, 

erseqqissaatinut sukaterinernullu pingaarnertut attuumassuteqartut ataatsimiititaliamit 

maluginiarneqarpoq.  

 

Aningaasanik ingerlataqarneq pillugu peqqussutinik akuersinerup taamaalilluni 

nassatarissavaa inuussutissarsiornermut ineriartortitsinermullu ministerip inatsimmut 

sinaakkutissat iluini maleruagassanik erseqqinnerusunik aalajangersaanissamut 

piginnaatitaaneranik erseqqissaaneq kiisalu Finanstilsynip nakkutilliinermut oqartussaaffiata 

annertusineqarnera. 

 

Kiisalu peqqussutissatut siunnersuutit ilaata ataatsip (1287) imaraa Finanstilsynip suliaasa 

tamanit takuneqarsinnaanerulernissaat, soorluttaaq siunnersuutit ilaata (1383) imarigaa 

aningaasanik ingerlataqartut aningaasalersuinermillu suliffeqarfiit oqimaaqatigiinnermi 500 

mio. kr.-inik aningaasaateqartut  siulersuisuni suiaassutsikkut ikippallaamik sinniisoqartut 

amerlassusissaannik kisitsimmik angunigassaliinissaannik aammalu suliffeqarfiup aqutsisuini 

allani suiaassutsikkut ikippallaamik sinniisoqartut amerlassusaat qaffatsinniarlugu 

politikkiliortoqarnissaanik piumasaqaat.   

 

Tamatuma saniatigut kukkunersiuisut ilinniartitaanerat aningaasanillu ingerlataqarfinni 

kukkunersiuisinnaanermut uppernarsaammik allagartaliisarneq pillugit kukkunersiuisunut 

inatsit nutaaq ingerlanneqarpoq. Tassunga ilanngullugu aningaasanik ingerlatanik 

aalajangersimasunik kukkunersiuisinnaanermut kukkunersiuisup akuersissutaanik 

arsaarinninnissamut Finanstilsyni periarfissinneqarpoq, tamatumanili akuersissummik 

arsaarinninneq eqqartuussivinnut suliassanngortinneqarsinnaatitaalluni.  

Aningaasarsiornikkut iluarsiissuteqartarneq nakkutilliinerlu (Kalaallit Nunaanni 

Namminersorneq pillugu inatsit 2009, ilanngussat allattorsimaffianni nalunaarsukkat II) suli 

nunatsinnit tiguneqanngimmata naalagaaffeqatigiinnermullu inatsimmi ilaammata peqqussutit 

taakku akuerinerisigut aningaasanik niuerfiit pillugit inatsisinik nutarterinissap 

qulakkeerneqarnissaa naapertuutissasoq ataatsimiititaliamit oqaatigineqassaaq. 

4. Ataatsimiititaliap inassuteqaatai  

Ataatsimiititaliap isumaqatigiittup siunnersuut akuerineqassasoq inassutigaa. 

 

 

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut aappassaaniigassanngortippaa. 

